ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 14-Ի N 1689-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը.
Հայաստանի Հանրապետության կառավարության «Հայաստանի Հանրապետության կառավարության 2021 թվականի հոկտեմբերի 14-ի N 1689-Ա որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) ընդունմամբ կարգավորվում է  վարկային ծրագրերի շրջանակներում նոր կառուցված և վերականգնված հիդրոտեխնիկական կառուցվածքները, ձեռք բերված սարքերը, սարքավորումները և նյութերը համապատասխան շահագործողներին հանձնելու, դրանց օրինական շահագործումն ու պահպանումն ապահովելու, ինչպես նաև  նպատակային նշանակությանը համապատասխան  օգտագործելու խնդիրը: 
2. Ընթացիկ վիճակը և իրավական ակտի ընդունման անհրաժեշտությունը.
ՀՀ կառավարության 2021 թվականի հոկտեմբերի 14-ի «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու, անհատույց օգտագործման իրավունքով գույք հանձնելու և նվիրաբերելու, ինչպես նաև «Ջրառ» փակ բաժնետիրական ընկերության կանոնադրական կապիտալն ավելացնելու մասին» N 1689-Ա որոշման (այսուհետ` Որոշում) կատարման ընթացքում ի հայտ են եկել մի շարք իրավական խնդիրներ, անհրաժեշտություն է առաջացել Որոշման մեջ կատարել փոփոխություններ և լրացումներ։
Զառիթափ համայնքը միացվել է խոշորացված Վայք համայնքին, հետևաբար անհրաժեշտություն է առաջացել փոխել համայնքի անվանումը: 
Ջրօգտագործողների ընկերությունների կողմից շահագործվող համապատասխան հիդրոտեխնիկական կառուցվածքների հաշվեկշռային արժեքի ավելացման անհրաժեշտությամբ փոփոխվել են վերականգնվող գույքին վերաբերող որոշման կետերը։ 
Նույն խնդիրը առկա է նաև համայնքային սեփականություն հանդիսացող ներտնտեսային ոռոգման համակարգերում։
Հաշվի առնելով վերոգրյալը, որ Գույքը մինչ այժմ  հանձնված չէ համապատասխան շահագործող կազմակերպություններին, որը խոչընդոտ է հանդիսանում Գույքն առավել արդյունավետ և իրենց նպատակային նշանակությանը համապատասխան օգտագործելու՝ անհրաժեշտություն է առաջացել սույն Նախագծի ընդունման։
Հիմք ընդունելով ՀՀ վարչապետի 22.07.2021թ. N 02/16.2/24697-2021 հանձնարարականի 1-ին կետի 5-րդ ենթակետը՝ բաժնետիրական ընկերությունների կանոնադրական կապիտալի համալրման վերաբերյալ առաջարկությունները ՀՀ կառավարության քննարկմանը ներկայացվում են բացառապես որպես պետական բյուջեից իրականացվող ներդրումային ծախսային ծրագրեր՝ արդյունքային և այլ ցուցանիշների հիման վրա և հաշվի առնելով ֆինանսների նախարարության առաջարկությունը, զուգահեռ շրջանառության մեջ է դրվել ՀՀ կառավարության Հայաստանի Հանրապետության 2023 թվականի պետական բյուջեի մասին» օրենքում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացում կատարելու մասին» որոշման նախագիծը։
3. Կարգավորման նպատակը.
Նախագծի ընդունման նպատակն է Գույքը համապատասխան շահագործող կազմակերպություններին շահագործման հանձնելը և դրանց նպատակային նշանակությանը համապատասխան օգտագործումն ապահովելը։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
5. Ակնկալվող արդյունքը.
Նախագծի ընդունմամբ ակնկալվում է, որ Գույքը կօգտագործվի իր նպատակային նշանակությանը համապատասխան, պատշաճ մակարդակով կկազմակերպվի դրանց շահագործումն ու պահպանումը, ինչպես նաև կբարելավվի ոռոգման համակարգերի կողմից իրականացվող ծառայությունների մակարդակը։
	6. Տեղեկատվություն
Նախագծի ընդունմամբ Հայաստանի Հանրապետության պետական բյուջեի ծախսերում նախատեսվում է ավելացում, իսկ եկամուտներում փոփոխություն չի նախատեսվում:
Նախագիծը բխում է ՀՀ կառավարության 2021 թվականի օգոստոսի 18-ի Հայաստանի Հանրապետության կառավարության ծրագրի մասին N 1363-Ա որոշման 3.3 Ջրային տնտեսություն բաժնի 2-րդ պարբերության պահանջներից:

